
oyggjaleikir

	 Gull	 Silvur	 Bronsa	 (Samanlagt) 

Guernsey	 41	 41	 25	 (107)  
Isle of Man	 26	 22	 20	 (68) 
Jersey	 22	 31	 30	 (83) 
Føroyar	 20	 20	 15	 (55) 
Isle of Wight	 17	 15	 21	 (53) 
Áland	 14	 7	 13	 (34)  
Gotland	 9	 12	 21	 (42)  
Minorka	 8	 8	 12	 (28)  
Caymanoyggjar	 8	 7	 8	 (23) 
Hetland	 7	 4	 4	 (15)  
Gibraltar	 6	 5	 5	 (16)  
Saaremaa	 4	 5	 7	 (16)  
Bermuda	 3	 5	 10	 (18)  
Ynys Môn	 2	 2	 0	 (4)  
Orknoyggjar	 1	 2	 1	 (4)  
Hebridurnar	 1	 1	 2	 (4) 
Sark	 1	 1	 1	 (3)  
Hitra	 0	 1	 2	 (3)  
Grønland	 0	 1	 1	 (2) 
Rhodos	 0	 1	 1	 (2) 
Alderney	 0	 0	 0	 (0) 
Falklandsoyggjar	 0	 0	 0	 (0)  
Frøya	 0	 0	 0	 (0)  
St Helena	 0	 0	 0	 (0)

	 Gull	 Silvur	 Bronsa	 (Tilsamans)  

1 Jersey	 418	 408	 387	 (1203) 
2 Isle of Man	 343	 333	 353	 (1029) 
3 Guernsey	 335	 349	 363	 (1047) 
4 Gotland	 208	 173	 170	 (551) 
5 Føroyar	 162	 155	 183	 (500) 
6 Áland	 153	 160	 134	 (447) 
7 Isle of Wight	 150	 138	 182	 (470) 
8 Caymanoyggjar	 65	 44	 49	 (158) 
9 Saaremaa	 60	 72	 71	 (203) 
10 Bermuda	 56	 54	 64	 (174) 
11 Ísland	 50	 45	 41	 (136) 
12 Rhodos	 50	 43	 43	 (136) 
13 Gibraltar	 44	 48	 74	 (166) 
14 Hetland	 37	 52	 81	 (170) 
15 Minorka	 28	 25	 33	 (86) 
16 Orknoyggjar	 19	 31	 37	 (87) 
17 Ynis Mon	 19	 30	 38	 (87) 
18 Grønland	 15	 19	 26	 (58) 
19 Pr. Edward Island	6	 6	 9	 (21) 
20 Malta	 6	 2	 2	 (10) 
21 Hebridurnar	 3	 5	 13	 (21) 
22 Sark	 2	 8	 6	 (16) 
23 Falklandsoyggjar	1	 5	 11	 (17) 
24 Hitra	 1	 2	 0	 (3) 
25 Frøya	 1	 1	 2	 (4) 
26 Alderney	 0	 2	 3	 (5) 
27 Sankt Helena	 0	 0	 2	 (2)

Heiðursmerkjayvirlitið aftaná 14 
oyggjaleikir hildnir í tíðarskeiðnum 
1985-2011 er hetta:

Endaliga heiðursmerkjayvirlitið á 
oyggjaleikunum 2011 gjørdist hetta:

Søguliga heiðursmerkjabýtið 
á oyggjaleikunum

Heiðursmerkjabýtið 
á oyggjaleikunum 
á Isle of Wight

Bjørk gjørdi ein vørr 
í frælsum ítrótti
Nógv heiðursmerki eru at vinna 
í frælsum ítrótti, men hevur tað 
haltað hjá føroyingum at vinna 
heiðursmerki innan frælsan 
ítrótt seinnu árini. Tí var tað eyka 
gleðiligt, at tað eydnaðist at vinna 
fimm heiðursmerki innan frælsan 
ítrótt hesaferð. Tað var serliga 
Bjørk Herup Olsen, sum gjørdi 
ein vørr. Bjørk Herup Olsen vann 
silvurmerki bæði á 10.000 metra 
teininum, 5.000 metra teininum 
og í hálvum marathon. Ikki minni 
gleðiligt var tað, at kometin av 
Morskranesi, tann bert 16 ára gamli 
Marnar Djurhuus vann bronsu 
á 5.000 metrar teininum. Løtan 
er dokumenterað á YouTube, og 
eru gleðisrópini hjá venjaranum, 
Guttormi Sørensen ógvuliga 
minnilig. Guttorm Sørensen vann 
bronsu á júst somu rennibreyt á 
oyggjaleikunum á Isle of Wight í 
1993. Gleðiligt var eisini, at tann 
ungi Øssur Debes Eiriksfoss vann 
bronsu í hæddarlopi. Talan er 
um tríggjar blaðungar føroyskar 
heiðursmerkjavinnarar, sum kunnu 
vinna okkum nógvan heiður á 
teimum komandi oyggjaleikunum.

Trý heiðursmerki 
í badminton
Tað eydnaðist føroysku badminton­
íðkarunum at vinna trý heiðurs­
merki, eitt av hvørjum metali. Hevði 
tað ikki verið fyri óhepnar skaðar, so 

hevði úrtøkan uttan iva verið betur. 
Niclas Eysturoy og Aksel Poulsen 
vunnu gull í tvímansleiki. Niclas 
Poulsen og Guðrið Poulsen vunnu 
silvur í blandaðum tvímansleiki.

Í liðkappingini eydnaðist tað 
føroysku badmintoníðkarunum at 
vinna bronsu. Í borðtennis eydnaðist 
tað at vinna eitt bronsumerki. Talan 
var um eitt flott, søguligt og væl 
uppiborið bronsu-heiðursmerkið 
til Rakul Mikkjalsdóttir og 
Henriettu Nielsen í tvímansleiki 
hjá kvinnum. Hetta er fyrstu ferð, 
at føroyskar borðtenniskvinnur 
vinna heiðursmerki - liðkappingin 
undantikin - á oyggjaleikum.

Duppult finalutap í flogbólti
Í flogbólti gjørdist talan um eina 
finalu millum Føroyar og estisku 
oynna Saareema, bæði hjá kvinnum 
og monnum. Talan gjørdist um 
tvey føroysk finalutap. Tapið 
hjá monnunum var ikki so nógv 
at ergra seg um. Saareema var 
klárt tað betra liðið, og endaði 
finalan eisini við einum 3-0 sigri 
til Saareema. Settúrslitini vóru 
25-12, 25-19 og 25-12. Eitt sindur av 
spenningi hómaðist í øðrum setti. 
Finaluósigurin hjá kvinnunum var 
harafturímóti ógvuliga ergiligur. 
Saareema vann 3-2, aftaná 
settúrslitini 25-20, 15-25, 25-17, 10-25 
og 12-15. Roynd flogbóltsfólk sum 
vóru til finaluna, vóru ikki samd 
við tí føroyska venjaraparinum, 
sum tey mettu brúktu ov nógvar 

óroyndar leikarar í tí fimta og 
avgerandi settinum. Føroysku 
silvur- og bronsuheiðursmerkini 
í U-19 NEVZA kappingini fyri 
stuttum boða tó frá, at vit framvegis 
verða at finna millum fremstu 
flogbóltstjóðirnar á komandi 
oyggjaleikunum. Mennirnir vóru 
ikki í námind av heiðursmerkjum 
á Álandi í 2009, og var tí talan 
um eina munandi framgongd hjá 
monnunum.

500 heiðursmerki 
síðani 1985
Síðani oyggjaleikirnir byrjaðu á 
Isle of Man í 1985 hava Føroyar 
vunnið 500 heiðursmerki. 162 
gullheiðursmerki, 155 silvurheiðurs­
merki og 183 bronsuheiðursmerki. 
Hetta gevur Føroyum eitt fimta 
pláss á tí samlaða yvirlitinum 
yvir vunnin heiðursmerki, síðani 
1985. Vert er at nevna her, at á 
fyrstu oyggjaleikunum í 1985 fingu 
Føroyar bert eitt silvurmerki og tvey 
bronsumerki. Hóast tað eru mong ár 
síðani, at Ísland valdi Small Nation 
Games framum oyggjaleikirnar, 
so eru íslendingar enn nummar 11 
á tí samlaða søguliga yvirlitinum. 
Malta valdi eisini, eins og Ísland 
at satsa uppá Small Nation Games, 
sum eru leikir, sum eru undir 
tí olympiska regnsskjólinum. 
Kanadiska oyggin, Prince Edward 
Island hevur eisini trekt seg úr al­
tjóða oyggjaleikasamstarvinum. 

